
ԱՄՓՈՓԱԹԵՐԹ
««ՀԱՅԱՍՏԱՆՈՒՄ ԱՐԴՅՈՒՆԱԲԵՐԱԿԱՆ ՄԱՍՇՏԱԲԻ ՄԱՍՐԻԿ–1 ԱՐԵՎԱՅԻՆ ՖՈՏՈՎՈԼՏԱՅԻՆ ԾՐԱԳՐԻ ՇՐՋԱՆԱԿՈՒՄ ԱՆՑԿԱՑՎԱԾ ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ԱՐԴՅՈՒՆՔՈՒՄ ՆԱԽԱՈՐԱԿԱՎՈՐՎԱԾ ՄԱՍՆԱԿԻՑՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ԳՆՄԱՆ ԸՆԹԱՑԱԿԱՐԳԻ ՄԱՍՆԱԿՑՈՒԹՅԱՆ ՀԱՅՏԵՐԻ ՆԵՐԿԱՅԱՑՄԱՆ ՀՐԱՎԵՐԻՆ ՈՒ «ԿԱՌԱՎԱՐՈՒԹՅԱՆ ԱՋԱԿՑՈՒԹՅԱՆ ՀԱՄԱՁԱՅՆԱԳՐԻ» ՆԱԽԱԳԾԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐՆ ՈՒ ԱՌԱՐԿՈՒԹՅՈՒՆՆԵՐԸ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1. 
	ՀՀ բնապահպանության նախարարություն
06.11.2017թ.,
№ 1/05.1/12716-17 գրություն
	Դիտողություններ և առաջարկություններ չկան:

	Ընդունվել է ի գիտություն։
	-

	2. 
	ՀՀ տարածքային կառավարման և զարգացման նախարարություն
07.11.2017թ., 
№ 01/16.1/7187-17 գրություն
	Առաջարկություններ և առարկություններ չկան:
	Ընդունվել է ի գիտություն։
	-

	3. 
	ՀՀ տնտեսական զարգացման և ներդրումների նախրարություն
08.11.2017թ.,
№ 05/16.1/11034-17 գրություն
	Դիտողություններ և առաջարկություններ չկան:
	Ընդունվել է ի գիտություն։
	-

	4. 
	ՀՀ հանրային ծառայությունները կարգավորող հանձնաժողով
10.11.2017թ.,
№ ՄԿ/3.2-42/868-17
	· Կառավարության աջակցության համաձայնագրի վերաբերյալ.
1. Սահմանումներում՝
1) «Երաշխավորված Գնման Ժամկետ» սահմանման մեջ անհրաժեշտ է ամրագրել, որ այդ ժամկետը հաշվարկվում է սակագնի սահմանման վերաբերյալ առաջին որոշումն ուժի մեջ մտնելու պահից և գործում է 20 տարի՝ «Էներգետիկայի մասին» ՀՀ օրենքի 59-րդ հոդվածի համաձայն.
	


Չի ընդունվել։
	


Փոփոխություն չի կատարվել:

	5. 
	
	2) «Օրինակելի Փաստաթղթեր» սահմանումից անհրաժեշտ է հանել «կամ, եթե կիրառելի է, որևէ այլ Պետական Մարմնի» բառերը, քանի որ էլեկտրական էներգիայի գնման և մատակարարման պայմանագրերի օրինակելի ձևերը կարող են հաստատվել միայն ՀՀ հանրային ծառայությունները կարգավորող հանձնաժողովի կողմից:
	Ընդունվել է։
	«Օրինակելի Փաստաթղթեր» սահմանումը համապատասխանաբար խմբագրվել է։

	6. 
	
	2. Հստակեցման կարիք ունեն համաձայնագրի տարբեր կետերում (2.3 գլխի b կետ, 10.2 գլխի b և c կետեր, 14.4 կետի c կետ) նշված՝ երաշխավորված գնման ժամկետի նվազման և երկարաձգման հարցերը, քանի որ արևային էլեկտրակայանների համար համապատասխան գնման երաշխիքային ժամկետը հստակ ամրագրված է «Էներգետիկայի մասին» ՀՀ օրենքում:
	Չի ընդունվել։
	Խնդիրը հստակեցված է 14.4 կետում, համաձայն որի, եթե նման երկարաձգումը թույլատրելի չէ Կիրառելի Օրենսդրության համաձայն, ապա Կառավարությունը Կառուցապատողին այդ ժամանակահատվածի համար կփոխհատուցի՝ դիտարկելով այն որպես Ենթադրյալ Ժամանակահատված։

	7. 
	
	· Բաշխման ցանցին արտադրող (վերակառուցվող) կայանի միացման, կարգաբերման-գործարկման աշխատանքների ընթացքում էլեկտրական էներգիայի առաքման և էլեկտրական էներգիայի առուվաճառքի պայմանագրի վերաբերյալ.

1. Իրավական որոշակիության ապահովման նպատակով առաջարկում ենք պայմանագրի՝
	
	

	8. 
	
	1) 3-րդ կետում «Տեխնիկական պայմանների» բառերը փոխարինել «Տեխնիկական պայմաննների հիման վրա կատարված նախագծի (միացման սխեմայի)» բառերով.
	Ընդունվել է։
	Նախագծի 3-րդ կետում կատարվել է  համապատասխան փոփոխություն։

	9. 
	
	2) 8-րդ կետում «միացման (լարման տակ դնելու)» բառերից առաջ լրացնել «փաստացի» բառը, իսկ 1-3-րդ ենթակետերը շարադրել հետևյալ խմբագրությամբ և լրացնել 4-րդ ենթակետ.
	Ընդունվել է։
	Նախագծի 8-րդ կետում կատարվել է համապատասխան փոփոխություն։

	10. 
	
	1) Միացման թույլտվության հայտ՝ համաձայն սույն պայմանագրի №2 հավելվածի.
	Ընդունվել է։
	Նախագծի 8-րդ կետում կատարվել է համապատասխան փոփոխություն։

	11. 
	
	2) տեխնիկական վերահսկողություն իրականացնող պետական լիազոր մարմնի կողմից տրված էլեկտրատեղակայանքի գործարկման եզրակացության պատճենը.
	Ընդունվել է։
	Նախագծի 8-րդ կետում կատարվել է համապատասխան փոփոխություն։

	12. 
	
	3) միացման գործողությունների ծրագիրը.
	Ընդունվել է։
	Նախագծի 8-րդ կետում կատարվել է համապատասխան փոփոխություն։

	13. 
	
	4) սույն պայմանագրի 40-րդ կետի համաձայն կազմված արձանագրությունը (եռակողմ ակտը):».
	Ընդունվել է։
	Նախագծի 8-րդ կետում կատարվել է համապատասխան փոփոխություն։

	14. 
	
	3) 20-րդ կետը շարադրել հետևյալ խմբագրությամբ․
«20. Բաշխողի կողմից Միացման կետում էլեկտրական էներգիայի առանց սահմանափակումների (անկախ առաջացման պատճառներից) ստացումը, դադարեցնելու տարեկան առավելագույն տևողությունը, բացառությամբ սույն պայմանագրի 52-րդ կետի 1-ին և 2-րդ ենթակետերով նախատեսված դեպքերի, 87,6 ժամ է, որը գերազանցելու դեպքում Կողմերն առաջնորդվում են սույն պայմանագրի 47-րդ կետով:».
	Ընդունվել է։
	Նախագծի 20-րդ կետը վերաշարադրվել է՝ առաջարկությանը համապատասխան։

	15. 
	
	5) 24-րդ կետի 8-րդ ենթակետից հանել «Միացման կետում էլեկտրական էներգիա առանց սահմանափակումների՝ անկախ դրանց առաջացման պատճառներից, ստացումը դադարեցնելու», իսկ  47-րդ կետից՝ «Բաշխողի կողմից Միացման կետում էլեկտրական էներգիա առանց սահմանափակումների՝ անկախ դրանց առաջացման պատճառներից, ստացումը դադարեցնելու» բառերը.
	Ընդունվել է։
	Նախագծի 24-րդ և 47-րդ կետերում կատարվել են համապատասխան փոփոխություններ։

	16. 
	
	6) 65-րդ կետում «պարտավորությունների կատարումից» բառերից հետո լրացնել «կամ դրա խախտման համար պատասխանատվությունից» բառերը»:
	Ընդունվել է։	
	Նախագծի 65-րդ կետում կատարվել է համապատասխան փոփոխություն։

	17. 
	
	2. Անհրաժեշտ է պայմանագրից հանել «Կարգ» սահմանումը, հաշվի առնելով, որ տվյալ կայանների բաշխման ցանցին միացումը կատարվելու է առանձնահատուկ ընթացակարգով, ինչպես նաև պայմանագրի 23-րդ և 64-րդ կետերից հանել համապատասխանաբար «Կարգով» և «Կարգին» բառերը:
	Ընդունվել է։
	Նախագծից «Կարգ» սահմանումը հանվել է։ Նախագծի 23-րդ և 64-րդ կետերում կատարվել են համապատասխան փոփոխություններ։

	18. 
	
	3. Առաջարկում ենք պայմանագրի 4-րդ կետում «այդ ժամկետով» բառերից հետո լրացնել «և նույն պայմաններով» բառերը:
	Ընդունվել է։
	Նախագծի 4-րդ կետում կատարվել է համապատասխան փոփոխություն։

	19. 
	
	4. Առաջարկում ենք պայմանագրի 6-րդ կետում «տեղադրված Հաշվառման համալիրը, ինչպես նաև բաշխման ցանցի ավտոմատ հաշվառման համակարգին» բառերը փոխարինել «տեղակայված Հաշվառման համալիրները, ինչպես նաև էլեկտրաէներգիայի (հզորության) հաշվառման ավտոմատացված համակարգերին» բառերով:
	Ընդունվել է։
	Նախագծի 6-րդ կետում կատարվել է համապատասխան փոփոխություն։

	20. 
	
	5. Առաջարկում ենք պայմանագրի 8-րդ կետում «աշխատանքները» բառից հետո լրացնել «(այդ թվում՝ նախագծման և կառուցման)» բառերը:
	Ընդունվել է։
	Նախագծի 8-րդ կետում կատարվել է համապատասխան փոփոխություն։

	21. 
	
	6. Հաշվի առնելով, որ պայմանագրով ամրագրված տեխնիկական պայմանները գործում են արտադրության լիցենզիայով ամրագրված` կայանի կառուցման ժամանակահատվածի չափով, մինչդեռ արտադրության փուլում ևս կարող է տեխնիկական հարաչափերի փոփոխության անհրաժեշտություն առաջանալ, առաջարկում ենք պայմանագրի՝
	
	

	22. 
	
	1) առանձին հավելվածով ամրագրել կայանը էլեկտրական ցանցին միացման տեխնիկական հարաչափերը.
	Ընդունվել է։
	Նախագծում ավելացվել է նոր հավելված (նախագծի փոփոխված տարբերակում՝ Հավելված 3)։

	23. 
	
	2) 15-րդ կետում «գործողությունների ծրագրի» բառերից հետո լրացնել «և ամրագրվում կայանը էլեկտրական ցանցին միացման տեխնիկական հարաչափերի վերաբերյալ №--- հավելվածում» բառերը.
	Ընդունվել է։
	Նախագծի 15-րդ կետում կատարվել է համապատասխան փոփոխություն։

	24. 
	
	3) 18-րդ կետում «Տեխնիկական պայմաններում» բառերից հետո լրացնել  «և №--- հավելվածով ամրագրված տեխնիկական հարաչափերում» բառերը:
	Ընդունվել է։
	Նախագծի 18-րդ կետում կատարվել է համապատասխան փոփոխություն։

	25. 
	
	4) 26-րդ կետի 2-րդ ենթակետում «Տեխնիկական պայմանները (փոփոխություններով հանդերձ)» բառերը փոխարինել «Տեխնիկական պայմաննների հիման վրա կատարված նախագիծը (միացման սխեման) և №--- հավելվածով ամրագրված տեխնիկական հարաչափերը՝ փոփոխություններով հանդերձ» բառերով:
	Ընդունվել է։
	Նախագծի 26-րդ կետում կատարվել է համապատասխան փոփոխություն։

	26. 
	
	7. Անհրաժեշտ է պայմանագրի 17-րդ կետում «տվյալ հաշվարկային ամսվա» բառերը փոխարինել «հաջորդ հաշվարկային ամսվա» բառերով, իսկ «սակագնի չափով» բառերը՝ «սակագնով» բառով:
	Ընդունվել է։
	Նախագծի 17-րդ կետում կատարվել է համապատասխան փոփոխություն։

	27. 
	
	8. Անհրաժեշտ է պայմանագրի 24-րդ կետի 2-րդ ենթակետում «ժամկետում» բառից հետո լրացնել «իր հաշվին» բառերը:
	Ընդունվել է։
	Նախագծի 24-րդ կետում կատարվել է համապատասխան փոփոխություն։

	28. 
	
	9. Անհրաժեշտ է պայմանագրի 26-րդ կետի 4-րդ ենթակետում «Հաշվառման համալիրի» բառերից առաջ լրացնել «մինչև Սահմանազատման կետն ընկած անհրաժեշտ էլեկտրատեղակայանքների,» բառերը:
	Ընդունվել է։
	Նախագծի 26-րդ կետում կատարվել է համապատասխան փոփոխություն։

	29. 
	
	10. Առաջարկում ենք պայմանագրի  29-րդ կետը շարադրել հետևյալ խմբագրությամբ. 
«29. Առաքված էլեկտրաէներգիայի հաշվառումը Շուկայի օպերատորը կատարում է  Սահմանազատման կետի համար, սյուն պայմանագրի N4 հավելվածում ամրագրված առևտրային (վերահսկիչ) հաշվիչներից ստացված   տվյալների հիման վրա: Եթե հաշվառման համալիրը  տեղադրված է սահմանազատման կետից դուրս, ապա նրանով  հաշվառված էլեկտրաէներգիայի քանակին գումարվում կամ այդ քանակից հանվում է հաշվառման կետի և սահմանազատման կետերի միջև էլեկտրատեղակայանքներում առաջացած էլեկտրաէներգիայի տեխնոլոգիական կորուստների մեծությունը, որը հաշվարկվում է սույն պայմանագրի №8 հավելվածում սահմանված կարգով:»:
	Ընդունվել է։
	Նախագծի 26-րդ կետը շարադրվել է՝ առաջարկությանը համապատասխան։

	30. 
	
	11. Առաջարկում ենք պայմանագրի 41-րդ կետը լրացնել հետևյալ բովանդակությամբ  նախադասությամբ.
«Չափիչ տրանսֆորմատորները (հոսանքի և լարման) կամ դրանց տեղակայման էլեկտրական վահանակների կամ պահարանների դռները կնքում են պայմանագրային Կողմերը՝ Կողմերից որևէ մեկի պահանջի հիման վրա՝ կազմելով երկկողմ արձանագրություն:»:
	Ընդունվել է։
	Նախագծի 41-րդ կետում կատարվել է համապատասխան փոփոխություն։

	31. 
	
	12. Առաջարկում ենք պայմանագրի 47-րդ կետը շարադրել հետևյալ խմբագրությամբ.
«47. Սույն պայմանագրի 24-րդ կետի 4-6-րդ ենթակետերով նախատեսված պարտավորությունների խախտման դեպքում Արտադրողն իրավունք ունի Բաշխողից խախտման յուրաքանչյուր օրվա համար պահանջել վճարելու փոխհատուցում՝ Կայանի նախագծային արտադրանքի միջին օրական մեծության յուրաքանչյուր կՎտժ-ի համար 20 դրամի չափով՝ բայց ոչ ավելի, քան 365 օրվա համար: Հանձնաժողովի կողմից Արտադրության լիցենզիայով սակագնային համաձայնագիր սահմանված լինելու պարագայում սույն կետով նախատեսված պարտավորության խախտման դեպքում Արտադրողն իրավունք ունի Բաշխողից խախտման յուրաքանչյուր օրվա համար պահանջել վճարելու փոխհատուցում՝ Կայանի նախագծային արտադրանքի միջին օրական մեծության յուրաքանչյուր կՎտժ-ի դիմաց Կայանի համար Համաձայնագրով ամրագրված սակագնի չափով, բայց ոչ ավելի, քան տվյալ հաշվարկային ամսում էլեկտրական էներգիայի հաշվեկշիռը փակող կայանի էլեկտրական էներգիայի սակագնային դրույքը: Այն դեպքում, երբ սակագնային համաձայնագրով սակագնի մեծությունն ամրագրված է ոչ դրամային արտահայտությամբ, փոխհատուցման վճարը հաշվարկելիս կիրառվում է խախտման առաջին օրվա համար Հայաստանի Հանրապետության կենտրոնական բանկի կողմից հրապարակված՝ հայկական դրամով արտահայտված միջին փոխարժեքի մեծությունը:»:
	Ընդունվել է։
	Նախագծի 47-րդ կետը շարադրվել է՝ առաջարկությանը համապատասխան։

	32. 
	
	13. Հաշվի առնելով, որ պայմանագիրն ըստ էության կարող է կնքվել նաև այն դեպքում, երբ կայանն արդեն իսկ կառուցված է և գտնվում է էլեկտրական էներգիայի արտադրության ժամանակահատվածում, անհրաժեշտ է պայմանագրի 60-րդ կետը լրացնել հետևյալ նախադասությամբ․ 
«Այն պարագայում, երբ սույն պայմանագրի կնքման պահին Կայանը գտնվում է Արտադրության լիցենզիայով ամրագրված արտադրության ժամանակա-հատվածում, սույն պայմանագիրը գործում է միայն էլեկտրական էներգիայի առուվաճառքի մասով։»:
	Ընդունվել է։
	Նախագծի 60-րդ կետում կատարվել է համապատասխան փոփոխություն։

	33. 
	
	14. Հաշվի առնելով, որ պայմանագրի կողմ է հանդիսանում օրենքով գնման երաշխիք ունեցող կայանում էլեկտրական էներգիայի արտադրության լիցենզիա ունեցող անձը, անհրաժեշտ է պայմանագրի 62-րդ կետում «Արտադրողի գործունեության լիցենզիայի գործողության ժամկետի ավարտը» բառերը փոխարինել «Կայանում արտադրվող էլեկտրական էներգիայի՝ օրենքով ամրագրված գնման երաշխիքային ժամկետի ավարտը» բառերով:
	Ընդունվել է։
	Նախագծի 62-րդ կետում կատարվել է համապատասխան փոփոխություն։

	34. 
	
	15. Անհրաժեշտ է պայմանագրի 66-րդ կետում նախատեսել Արտադրողի կողմից պայմանագրի լուծման հնարավորություն:
	Ընդունվել է։
	Նախագծի 66-րդ կետը համապատասխանաբար լրամշակվել է՝ նախատեսելով Արտադրողի կողմից պայմանագրի լուծման հնարավորություն։

	35. 
	
	16. Առաջարկում ենք պայմանագրի 69-րդ կետում «7 օրվա ընթացքում» բառերը   փոխարինել «5 աշխատանքային օրվա ընթացքում» բառերով:
	Ընդունվել է։
	Նախագծի 69-րդ կետում կատարվել է համապատասխան փոփոխություն։

	36. 
	
	17. Առաջարկում ենք պայմանագրի №4 հավելվածը շարադրել համաձայն սույն գրությանը կից ձևի:
	Ընդունվել է։
	Նախագծի համապատասխան հավելվածը (փոփոխված նախագծի 5-րդ հավելված) շարադրվել է՝ առաջարկությանը համապատասխան։

	37. 
	
	18. Անհրաժեշտ է պայմանագրի №7 հավելվածի 4-րդ կետը շարադրել հետևյալ խմբագրությամբ.
«4․ Արբիտրաժի և դրա հետ կապված ամբողջ թղթակցության և փաստաթղթերի լեզուն __________________:»։
	Ընդունվել է։
	Նախագծի համապատասխան հավելվածի (փոփոխված նախագծի 8-րդ հավելված) 4-րդ կետը շարադրվել է՝ առաջարկությանը համապատասխան։

	38. 
	
	· Լիցենզիայի պայմանների վերաբերյալ.
1. Առաջարկվում է լիցենզիայի պայմանների 1-ին կետում «Շուկայի կանոններ» հասկացությունը փոխարինել «Ցանցային կանոններ» և «Առևտրային կանոններ» հասկացություններով՝ այն համապատասխանեցնելով Բաշխման ցանցին արտադրող (վերակառուցվող) կայանի միացման, կարգաբերման-գործարկման աշխատանքների ընթացքում էլեկտրական էներգիայի առաքման և էլեկտրական էներգիայի առուվաճառքի պայմանագրում օգտագործված հասկացություններին: Միաժամանակ առաջարկվում են նաև վերոնշյալից բխող հետևյալ փոփոխությունները.
	
Ընդունվել է։
	
Նախագծի 1-ին կետում կատարվել է համապատասխան փոփոխություն։

	39. 
	
	1) 6-րդ կետում «Շուկայի կանոններով» բառերը փոխարինել «համաձայն Առևտրային կանոնների» բառերով.
	Ընդունվել է։
	Նախագծի 6-րդ կետում կատարվել է համապատասխան փոփոխություն։

	40. 
	
	2) 9-րդ կետում «Հանձնաժողովի կողմից ընդունված» բառերը փոխարինել «Ցանցային կանոններին, Առևտրային կանոններին, Հանձնաժողովի» բառերով.
	Ընդունվել է։
	Նախագծի համապատասխան կետում (փոփոխված նախագիծ՝ կետ 8) կատարվել է փոփոխություն՝ ըստ առաջարկության։

	41. 
	
	3) 25-րդ կետում «շուկայի կանոններով սահմանված կարգով» բառերը փոխարինել  «Առևտրային կանոնների համաձայն» բառերով:
	Ընդունվել է։
	Նախագծի համապատասխան կետում (փոփոխված նախագիծ՝ կետ 24) կատարվել է փոփոխություն՝ ըստ առաջարկության։

	42. 
	
	2. Առաջարկում ենք հանել լիցենզիայի պայմանների 7-րդ կետը, իսկ կայանի փաստացի տեխնիկատնտեսական ցուցանիշները և անհրաժեշտ հիմնական սարքավորումները լիցենզիայի պայմաններում ամրագրել կայանի կառուցումից հետո:
	Ընդունվել է։
	Նախագծի 7-րդ կետը հանվել է։

	43. 
	
	3. Հաշվի առնելով «Էներգետիկայի մասին» ՀՀ օրենքի 20-րդ հոդվածի 2-րդ կետի պահանջները, առաջարկում ենք  լիցենզիայի պայմանների 20-րդ կետում «շահերին» բառից հետո լրացնել «, որը գերակա է հրապարակման հասարակական շահից» բառերով:
	Ընդունվել է։
	Նախագծի համապատասխան կետում (փոփոխված նախագիծ՝ կետ 19) կատարվել է փոփոխություն՝ ըստ առաջարկության։

	44. 
	
	4. Հաշվի առնելով, որ «Մասրիկ-1» արևային ֆոտովոլտային կայանի բաշխման ցանցին միացման տեխնիկական պայմանները հանդիսանալու են բաշխման ցանցին արտադրող (վերակառուցվող) կայանի միացման, կարգաբերման-գործարկման աշխատանքների ընթացքում էլեկտրական էներգիայի առաքման և էլեկտրական էներգիայի առուվաճառքի պայմանագրի հավելվածը, ուստի անհրաժեշտ է լիցենզիայի պայմանների 23-րդ կետից հանել «, ինչպես նաև Հանձնաժողովի կողմից սահմանված` բաշխման ցանցին էլեկտրական էներգիա արտադրող կայանների միանալու կարգի համաձայն ստացված` էլեկտրական էներգիայի բաշխման ցանցին միանալու տեխնիկական պայմանների պատճենը» բառերը:
	Ընդունվել է։
	Նախագծի համապատասխան կետում (փոփոխված նախագիծ՝ կետ 22) կատարվել է փոփոխություն՝ ըստ առաջարկության։

	45. 
	
	5. Հաշվի առնելով, որ կառուցապատողին պարտավորեցվելու է կառուցել 46-ից 55 ՄՎտ հզորությամբ արևային կայան, առաջարկում ենք հանել լիցենզիայի պայմանների 27-րդ կետը՝ բացառելով կայանի մասնակի (պակաս հզորությամբ) կառուցումը:
	Ընդունվել է։
	Նախագծի 27-րդ կետը հանվել է։

	
	
	
	
	

	46. 
	ՀՀ կենտրոնական բանկ
16.11.2017 թ.
№ 15-1-07/0620-17  գրություն
	«Հայաստանում արդյունաբերական մասշտաբի ՄԱՍՐԻԿ-1 արևային ֆոտովոլտային ծրագրի շրջանակում անցկացված նախաորակավորման ընթացակարգի արդյունքներին հավանություն տալու ու նախաորակավորված մասնակիցների ցանկը հաստատելու և գնման ընթացակարգի մասնակցության հայտերի ներկայացման հրավերին հավանություն տալու մասին» ՀՀ կառավարության որոշման նախագծի.
	
	

	
	
	1. 4.1.2 կետում «Որակավորված Բանկ» բառերը առաջարկում ենք փոխարինել «Բանկ» բառով հաշվի առնելով, որ Հայաստանի Հանրապետության տարածքում գործող բանկերը «Բանկերի և Բանկային գործունեության մասին» ՀՀ օրենքի 4-րդ հոդվածի համաձայն լիցենզավորված են Կենտրոնական Բանկի կողմից:
	Չի ընդունվել։ Տվյալ սահմանմամբ ներկայացվում են բանկին ներկայացվող այն նվազագույն պահանջները, որոնց բավարարման դեպքում այդ բանկի կողմից բանկային երաշխիքի տեսքով Նախաորակավորված հայտատուին տրված Հայտի ապահովումը ընդունելի կլինի Պատվիրատուի համար։ Պետք է նկատի ունենալ նաև, որ Բանկային երաշխիքը կարող է տրամադրվել նաև օտարերկրյա բանկի կողմից, որը բավարարում է համապատասխան սահմանմամբ նախատեսված պահանջներին:
	Փոփոխություն չի կատարվել:



	
	
	2. Նույն կետում առաջարկում ենք «Հայաստանի Հանրապետության կենտրոնական բանկի կողմից լիցենզավորված առևտրային բանկ և բանկ» արտահայտությունից հանել «առևտրային բանկ» բառերը:
	Ընդունվել է։
	Նախագծում կատարվել է համապատասխան փոփոխություն։

	
	
	3. Նախագծի 2.1.6 կետի «ե» վերնագրում և ամբողջ տեքստում հանել «ապահովագրեր» բառը:
	Ընդունվել է: 
	Նախագծի 2.1.6 կետի «ե» վերնագրում և ամբողջ տեքստում «ապահովագրեր» բառը հանվել է: 

	
	
	4. Առաջարկում ենք Նախագծերում ծառայությունների դիմաց սահմանված վճարների գնանշումները համապատասխանեցնել «Արժութային վերահսկողության և արժութային կարգավորման մասին» ՀՀ օրենքի 6-րդ հոդվածի պահանջներին համապատասխան, որով սահմանվում է այն դեպքերը, երբ գնանշումները կարող են կատարվել արտարժույթով:
	Ընդունվել է ի գիտություն: Կարծում ենք, որ համապատասխան գնանշումները կարող են կատարվել նաև արտարժույթով՝ հաշվի առնելով այն հանգամանքը, որ Նախագծերում համապատասխան գնանշումներին առչվող գործարքների կողմերից առնվազն մեկը ոչ ռեզիդենտ է (Նախաորակավորված հայտատու, Ընտրված հայտատու, Հովանավոր): 
	Նախագծում կատարվել է որոշակի փոփոխություն: «Ծրագրի նախապատրաստական վճարը» փոփոխված նախագծում ևս արտահայտված է ՀՀ դրամով:

	47. 
	ՀՀ արդարադատության նախարարություն
22.11.2017 թ.
№ 01/14/20941-17
	«Հայաստանում արդյունաբերական մասշտաբի Մասրիկ–1 արևային ֆոտովոլտային ծրագրի շրջանակում անցկացված նախաորակավորման ընթացակարգի արդյունքներին հավանություն տալու ու նախաորակավորված մասնակիցների ցանկը հաստատելու և գնման ընթացակարգի մասնակցության հայտերի ներկայացման հրավերին հավանություն տալու մասին» Հայաստանի Հանրապետության կառավարության որոշման նախագծի վերաբերյալ`
	
	

	1. 
	
	1. Նախագծի նախաբանում «կետը» բառն անհրաժեշտ է փոխարինել «մասը» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:
	Ընդունվել է.
	Նախագծի նախաբանում «կետը» բառը փոխարինվել է «մասը» բառով:

	2. 
	
	2. Նախագծի 1-ին կետում նախաորակավորված մասնակիցների ցանկը հաստատելու վերաբերյալ դրույթներն անհրաժեշտ է նախատեսել առանձին կետի տեսքով՝ նկատի ունենալով նախագծի վերնագրի և «Իրավական ակտերի մասին» ՀՀ օրենքի 36-րդ հոդվածի պահանջները:
	Ընդունվել է:
	Նախաորակավորված մասնակիցների ցանկը հաստատելու վերաբերյալ դրույթները նախատեսվել են առանձին կետի տեսքով:

	3. 
	
	3. Նախագծի 2-րդ և 3-րդ կետերից անհրաժեշտ է հանել «բաղկացած «Ընտրության ընթացակարգեր և պահանջներ» և «Հավելվածներ» (ներառյալ՝ «Կառավարության աջակցության համաձայնագրի» նախագիծը) մասերից» և «Ընտրության ընթացակարգեր և պահանջներ» մասում» բառերը
	Ընդունվել է:
	Նախագծի համապատասխան կետերից (նախագծի փոփոխված տարբերակի համապատասխանաբար 2-րդ և 4-րդ կետեր) հանվել են «բաղկացած «Ընտրության ընթացակարգեր և պահանջներ» և «Հավելվածներ» (ներառյալ՝ «Կառավարության աջակցության համաձայնագրի» նախագիծը) մասերից» և «Ընտրության ընթացակարգեր և պահանջներ» մասում» բառերը:

	4. 
	
	4. Նախագծի 6-րդ կետում «հանձնաժողովին» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:
	Ընդունվել է ի գիտություն:
	Նախագծի փոփոխված տարբերակում համապատասխան կետը հանվել է:

	5. 
	
	5. Նախագծի 7-րդ կետի 3-րդ ենթակետում «ՀՀ կառավարության» բառերն անհրաժեշտ է նախատեսել «2011» թվից առաջ՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի պահանջները:
	Ընդունվել է ի գիտություն:
	Նախագծի փոփոխված տարբերակում համապատասխան կետը հանվել է:

	6. 
	
	6. Նախագծով հաստատվող հավելված 1-ի վերնագիրն անհրաժեշտ է համապատասխանեցնել նախագծի վերնագրի և 1-ին կետի պահանջներին:
	Ընդունվել է:
	Նախագծով (փոփոխված տարբերակ) հաստատվող հավելված 1-ի վերնագիրը համապատասխանեցվել է նախագծի վերնագրի և 1-ին կետի պահանջներին:

	7. 
	
	7. Նախագծով հաստատվող հավելված 2-ի /այսուհետ՝ հավելված 2/ դրույթները կարծես օտարալեզու նյութի թարգմանության արդյունք են և չեն համապատասխանում հայոց լեզվի շարադասության կանոններին, հետևապես, բովանդակային առումով անհասկանալի են: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 36-րդ հոդվածի պահանջները, որոնք առնչվում են իրավական ակտի շարադրանքին:
	Ընդունվել է:
	Հավելված 2-ը լրամշակվել է և հավելվածի որոշ դրույթների շարադրանքը փոփոխվել է՝ հաշվի առնելով նաև մշտապես գործող ֆինանսա-տնտեսական նախարարական կոմիտեի 14.12.2017թ. կայացած նիստի ընթացքում նախագծի վերաբերյալ ներկայացված դիտողություններն ու առաջարկները։

	8. 
	
	8. Հավելված 2-ում անհրաժեշտ է հստակեցնել «2017 թվականի ապրիլի 28-ին հրապարակված» բառերը:
	Նշված բառերը օգտագործվում են Պատվիրատուի կողմից  2017 թ.-ի ապրիլի 28-ին հրապարակված Նախաորակավորման հրավերին (հայտարարությանը) Հավելված 2-ում կատարվող հղումների համատեքստում: Մասնավորապես, Հավելված 2-ի 4.1.2-ում տրված է «ՆՈՀ» հասկացության սահմանումը:
	Փոփոխություն չի կատարվել:

	9. 
	
	9. Հավելված 2-ի 2.1.1-րդ կետի 4-րդ պարբերությունում պարզաբանման կարիք ունեն «պատվիրատուն նման բացթողումների, կոնֆլիկտների կամ հակասությունների պատճառով որևէ բողոք չի ընդունի» բառերը:
	Հավելված 2-ի 2.1.1-րդ կետի 4-րդ պարբերությունը նպատակ է հետապնդում մրցույթի ընթացքում Պատվիրատուին «ապահովագրել» մրցութային փաստաթղթերում հնարավոր բացթողումների, անհամապատասխա-նությունների կամ հակասությունների դեպքում Նախաորակավորված հայտատուների կողմից հնարավոր պահանջների կամ առարկությունների պարագայում որևէ պարտավորություն ստանձնելուց:
	Հավելված 2-ի համապատասխան հատվածի շարադրանքը վերանայվել է:

	10. 
	
	10. Հավելված 2-ի 2.1.2-2.1.6-րդ, 5.2.1-րդ, 5.2.2-րդ, 5.2.4-րդ, 5.5.3-րդ, 5.8.1-րդ, 5.8.2-րդ, 5.8.3-րդ, 6.3.2-րդ, 6.4.3-րդ, 6.13.1-րդ կետերի, 4.2.1-րդ կետի (iv) ենթակետի, 5.3-րդ կետի (vii) ենթակետի, 6.4.4-րդ կետի (v) ենթակետի b. և c. պարբերությունների դրույթների բովանդակությունը պարզաբանման և հստակեցման կարիք ունի՝ հաշվի առնելով ՀՀ օրենսդրության պահանջները:
	Դիտողությունը շատ ընդհանրական է և, ընդհանուր առմամբ, հնարավորություն չի ընձեռում հասկանալու դրա բուն բովանդակությունը:
	Կատարվել են խմբագրական բնույթի փոփոխություններ։

	11. 
	
	11. Հավելված 2-ի 3-րդ կետի /Դ/ ենթակետի վերջում նախատեսված դրույթների կապակցությամբ հայտնում ենք, որ «Իրավական ակտերի մասին» ՀՀ օրենքի 24-րդ հոդվածի 8-րդ մասի պահանջների համաձայն՝ արգելվում է իրավական ակտում նախատեսել հավասար իրավական ուժ ունեցող այլ իրավական ակտերի նկատմամբ գերակայության մասին նորմ: Նման նորմերն իրավական ուժ չունեն: 
Նույն դիտողությունը վերաբերում է Հավելված 2-ի ամբողջ տեքստին:
	Ընդունվել է ի գիտություն։ Դրույթը չի նախատեսում գերակայություն այլ ակտի նկատմամբ, այլ՝ ստորադասություն: Բացի այդ խոսքը իրավական ակտերի մասին չէ, այլ պայմանագրերի: 
	Նախագծի լրամշակված տարբերակով Հավելված 2-ի «Մրցույթի տեղեկատվական թերթիկ» բաժնի հաստատումը վերապահվել է Պատվիրատուին։ 

	12. 
	
	12. Հավելված 2-ի 3-րդ կետի /Ե/ ենթակետի վերջում սահմանված դրույթների կապակցությամբ հայտնում ենք, որ ներկայացված որոշման նախագծով անհրաժեշտ է հստակ սահմանել վճարների, ապահովագրերի և երաշխիքների ցանկը:
	Ընդունվել է ի գիտություն։ Մրցույթի փուլում նախաորակավորված հայտատուներից պահանջվող վճարների և երաշխիքների ցանկն ամբողջական է: Միաժամանակ, Հայտերի ներկայացման հրավերով մրցույթի մասնակիցները տեղեկացվում են, որ ընտրվելու դեպքում իրենք պատասխանատու են լինելու Ծրագրի իրականացման փուլում պահանջվող բոլոր վճարների և երաշխիքների համար:
	Նախագծի լրամշակված տարբերակով Հավելված 2-ի «Մրցույթի տեղեկատվական թերթիկ» բաժնի հաստատումը վերապահվել է Պատվիրատուին։

	13. 
	
	13. Հավելված 2-ի 4.1.1-րդ, 4.1.2-րդ կետերը, 4.2.1-րդ կետի (i), (ii), (iii) ենթակետերն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի պահանջները:
	Չի ընդունվել: Պարզ չէ, թե օրենքի ո՞ր պահանջների մասին է խոսքը, երբ նույն օրենքի 42-րդ հոդվածի համաձայն «Եթե նորմատիվ իրավական ակտում կիրառվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, ապա այդ իրավական ակտով պետք է տրվեն դրանց սահմանումները»:
	Փոփոխություն չի կատարվել:

	14. 
	
	14. Հավելված 2-ի 5.1.8-րդ կետում անհրաժեշտ է հստակ նշել նախատեսված ՀՀ կառավարության որոշման անվանումը:
	Ընդունվել է ի գիտություն: Հավելված 2-ի 5.1.8-րդ կետում Հայտերի ներկայացման հրավերը Նախաորակավորված հայտատուներին ուղարկելուց առաջ հստակ նշվելու է  ՀՀ կառավարության որոշման անվանումը, որով հաստատվելու է Նախագծի Հավելված 2-ը (Հայտերի ներկայացման հրավերը) և որով սահմանված կարգով էլ գնման ընթացակարգի շրջանակում կազմակերպվելու է հաղթողի ընտրությունը՝ համաձայն ՀՀ կառավարության որոշման ներկայացված նախագծի 4-րդ կետի:
	Փոփոխություն չի կատարվել:

	15. 
	
	15. Հավելված 2-ի 5.3.1-րդ կետի d. Ենթակետի համաձայն հավելվածին պետք է կցված լիներ «Հողամասի փոխանցման (նվիրաբերության)պայմանագրի նախագիծը, մինչդեռ կցված է «Անշարժ գույքի (նվիրատվության) պայմանագրի օրինակելի ձևը», որն արդեն իսկ հաստատված է ՀՀ կառավարության 2011 թվականի դեկտեմբերի 22-ի թիվ 1851-Ն որոշմամբ:
	Ընդունվել է ի գիտություն: 
	ՀՀ կառավարության որոշման նախագիծը և Հավելված 2-ի փոփոխված տարբերակները «Հողամասի փոխանցման (նվիրաբերության) պայմանագրի նախագծին հղումներ չեն ներառում:

	16. 
	
	16. Հավելված 2-ի 5.4-րդ կետում և ամբողջ տեքստում անհրաժեշտ է հստակեցնել, թե ինչ տեղեկատվության մասին է խոսքը:
	Հավելված 2-ի 5.4-րդ կետում խոսքը Ծրագրին վերաբերող/առնչվող այն փաստաթղթերի և նյութերի մասին է, որոնք կարող են օժանդակել Նախաորակավորված հայտատուներին ավելի մրցունակ և փաստարկված հայտեր ներկայացնելու հարցում (օրինակ՝ ՀՀ օրենքներ, ՀՀ կառավարության որոշումներ, այլ իրավական ակտեր, Ծրագրին վերաբերող տեխնիկա-տնտեսական ուսումնասիրություններ ու նյութեր և այլն):
	Հավելված 2-ի 5.4-րդ կետը խմբագրվել է:

	17. 
	
	17. Հավելված 2-ին կից ներկայացված 1-ին, 2-րդ, 6-րդ հավելվածների 2-րդ տողում «հասցեն» բառն անհրաժեշտ է փոխարինել «բնակության վայրը» բառերով՝ նկատի ունենալով ՀՀ քաղաքացիական օրենսգրքի պահանջները:
	Ընդունվել է ի գիտություն։
	Նախագծի լրամշակված տարբերակում Հավելված 2-ին կից ներկայացված 1-ին, 2-րդ, 6-րդ հավելվածները հանվել են, որոնց հաստատումը վերապահվել է Պատվիրատուին։ 

	18. 
	
	18. Հավելված 2-ին կից ներկայացված 3-րդ հավելվածում «Շահառուի հասցեն» բառերն անհրաժեշտ է փոխարինել «Շահառուի գտնվելու վայրը» բառերով՝  համաձայն ՀՀ քաղաքացիական օրենսգրքի պահանջների:
	Ընդունվել է ի գիտություն։
	Նախագծի լրամշակված տարբերակում Հավելված 2-ի 3-րդ, հավելվածը հանվել է, որի հաստատումը վերապահվել է Պատվիրատուին։ 

	19. 
	
	19. «Հայաստանում՝ Գեղարքունիքի մարզի Մեծ Մասրիկ համայնքում Մասրիկ-1 արևային ֆոտովոլտային (ՖՎ) էլեկտրակայանի նախագծման, կառուցապատման, ֆինանսավորման, կառուցման, սեփականության իրավունքով տիրապետման, շահագործման և սպասարկման մասին» կառավարության աջակցության համաձայնագրի նախագծի (այսուհետ` Համաձայնագիր) 1.1-րդ հոդվածի (a) կետի համաձայն` օրենքի դրույթին ցանկացած հղում իր մեջ ներառում է ինչպես նշված դրույթը, այնպես էլ դրանում հետագայում կատարվելիք փոփոխությունները այնքանով, որքանով դրանք կիրառելի են սույն պայմանագրի համաձայն կնքված որևէ գործարքի նկատմամբ: Այս առումով, գտնում ենք, որ հարկ է նկատի ունենալ ՀՀ քաղաքացիական օրենսգրքի 438-րդ հոդվածի դրույթները, որոնց համաձայն` պայմանագիրը պետք է համապատասխանի այն կնքելու պահին գործող օրենքով կամ այլ իրավական ակտերով սահմանված` կողմերի համար պարտադիր կանոններին (իմպերատիվ նորմերին): Եթե պայմանագիրը կնքելուց հետո ընդունվել է օրենք, որը սահմանում է կողմերի համար պարտադիր այլ կանոններ, քան պայմանագիրը կնքելիս գործող կանոնները, ապա կնքված պայմանագրի պայմանները պահպանում են իրենց ուժը, բացի այն դեպքերից, երբ օրենքում սահմանված է, որ դրա գործողությունը տարածվում է նախկինում կնքված պայմանագրերից ծագող հարաբերությունների վրա:
	ՀՀ քաղաքացիական օրենսգրքի տրամաբանությունից ելնելով` նույն կետում նշված է, որ այն կիրառելի է այնքանով, որքանով նման փոփոխությունը, վերաընդունումը կամ միավորումը կիրառվում է կամ կարող է կիրառելի լինել Պայմանագրի համաձայն կնքված որևէ գործարքին:
	Փոփոխություն չի կատարվել:

	20. 
	
	20. Համաձայնագրի 1.1-րդ հոդվածի (f) կետով և 1.2-րդ հոդվածի (c) կետով առաջարկվող դրույթները հակասում են միմյանց այն առումով, որ առաջին դեպքում սահմանվում է, որ պայմանագրի հավելվածներն ունեն լիակատար ուժ և գործողություն այնպես, ինչպես եթե դրանց ներառված լինեին պայմանագրի հիմնական տեքստում, մինչդեռ Համաձայնագրի 1.2-րդ հոդվածի (c) կետի համաձայն` պայմանագրի և պայմանագրի մաս կազմող որևէ այլ փաստաթղթերի դրույթների միջև երկիմաստության կամ անհամապատասխանության դեպքում գործում են պայմանագրի դրույթները: Այս առումով, գտնում ենք, որ քննարկվող դրույթներն անհրաժեշտ է խմբագրել:
	Նշված դրույթնեըը միմյանց չեն հակասում, այլ լրացնում են։ Դրանց համաձայն չնայած այն հանգամանքին, որ հավելվածները հանդիսանում են պայմանագրի մաս, այնուամենայնիվ հակասություն ի հայտ գալու դեպքում գործում են պայմանագրի դրույթները։ Նման մոտեցում է սահմանված «Իրավական ակտերի մասին» Հայաստանի Հանրապետության օրենքի 24-րդ հոդվածի 5-րդ մասում՝ ընդհանուր ու հատուկ մասերի հակասության դեպքերի համար:
	Փոփոխություն չի կատարվել:

	21. 
	
	21. Առաջարկում ենք հստակեցնել Համաձայնագրի 1.3-րդ հոդվածի «անկախ փորձագետ» հասկացությունը սահմանող դրույթում (c) Հոդվածին կատարված հղումը:
	Ընդունվել է:
	Համաձայնագրի 1.3-րդ հոդվածի «անկախ փորձագետ» հասկացությունը սահմանող դրույթում հղումը կատարվել է 18.2 (c) Հոդվածին:

	22. 
	
	22. Համաձայնագրի 14.1-րդ հոդվածի (a), (b)  և (c) կետերով առաջարկվող դրույթներն անհրաժեշտ է խմբագրել` նկատի ունենալով Համաձայնագրի 1.3-րդ հոդվածով տրված հասկացությունները:
	Առաջարկությունն անհասկանալի է, քանի որ հիմնական հասկացությունները միայն հղում են կատարում 14.1 կետին, որտեղ բացահայտված է համապատասխան իրադարձությունների բովանդակությունը:
	Փոփոխություն չի կատարվել:

	23. 
	
	23. Առաջարկում ենք հստակեցնել Համաձայնագրի 14.3-րդ հոդվածի (b) կետի վերջին նախադասությամբ առաջարկվող դրույթները` սահմանելով ծանուցման հստակ ժամկետներ և պարբերականություն:
	Խոսքը գնում է անհաթահարելի ուժի ազդեցության նվազեցման միջոցառումների ու դրանց վերաբերյալ առաջարկությունների մասին, որոնց վերաբերյալ կոնկրետ ծանուցման ժամկետ չի կարող սահմանվել։ բարեխղճության սկզբունքից ելնելով ազդեցության ենթարկված կողմը պետք է ժամանակ առ ժամանակ ծանուցի միջոցառումների մասին:
	Փոփոխություն չի կատարվել:

	24. 
	
	24. Առաջարկում ենք հստակեցնել  Համաձայնագրի 14.4-րդ հոդվածի (b) կետում կիրառվող «էական» եզրույթը, ինչը գնահատողական է և հնարավոր է հանգեցնի տարընկալումների և կողմերի միջև անհամաձայնությունների: Ընդ որում, այս դիտողությունը վերաբերում է Համաձայնագրի ամբողջ տեքստում կիրառվող նմանատիպ եզրույթներին: Դրանց հստակեցումն ունի կարևոր նշանակություն հետագայում վեճերի կանխարգելման տեսանկյունից: Միաժամանակ, անհրաժեշտ է վերանայել Համաձայնագրում նախատեսված այնպիսի եզրույթներ, ինչպիսին է օրինակ` «լոկաուտը»`  դրանց փոխարեն կիրառելով հայերեն համարժեք բառեր:
	Վնասի էական լինելու հանգամանքը գնահատողական է ու կախված է կոնկրետ հանգամանքներից։ Այլ եզրույթները առավելագույնս համապատասխանում են անգլերեն համարժեքներին՝ Համաձայնագրի 20.14-րդ հոդվածի կարգավորումներից ելնելով:
	Փոփոխություն չի կատարվել:

	25. 
	
	25. Առաջարկում ենք Համաձայնագրում սահմանել անկախ փորձագետի ընտրության կարգին, անկախ փորձագետին ներկայացվող պահանջներին վերաբերող դրույթներ, որոնք բացակայում են Համաձայնագրի 18.2-րդ հոդվածի համապատասխան դրույթներում:
	18.2 (a) կետում հստակ սահմանված են անկախ փորձագետին ներկայացվող պահանջները՝ մասնագիտական փորձառությունը վեճի առարկայի ոլորտում ու անկախությունը, իսկ 18.2 (b) կետում սահմանված է փորձագետի ընտրության ընթացակարգը
	Փոփոխություն չի կատարվել:

	26. 
	
	26. Հայտնում ենք, որ «Էլեկտրական էներգիայի (հզորության) արտադրության լիցենզավորված գործունեություն իրականացնելու պայմանները» և «Բաշխման ցանցին արտադրող (վերակառուցվող) կայանի միացման, կարգաբերման-գործարկման աշխատանքների ընթացքում էլեկտրական էներգիայի առաքման և էլեկտրական էներգիայի առուվաճառքի պայմանագրի ձևը» չեն կարող ներկայացվել ՀՀ կառավարության որոշման նախագծի տեսքով, քանի որ դրանք նախ պետք է հաստատվեն ՀՀ հանրային ծառայությունները կարգավորող հանձնաժողովի կողմից և նոր ներառվեն մրցութային փաստաթղթերի ցանկում:
	Ընդունվել է ի գիտություն: Նախագիծը ներկայացնելիս այդ հանգամանքը հաշվի է առնվել:
	-

	27. 
	
	27. Նախագիծն անհրաժեշտ է համաձայնեցնել ՀՀ ֆինանսների նախարարության, ՀՀ տնտեսական զարգացման և ներդրումների նախարարության, ՀՀ տարածքային կառավարման և զարգացման նախարարության, ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի և ՀՀ հանրային ծառայությունները կարգավորող հանձնաժողովի հետ:
	Նախագիծը ներկայացվել և մանրակրկիտ կերպով քննարկվել է նշված շահագրգիռ մարմինների հետ, որոնցից ստացված դիտողությունների/
առաջարկությունների հիման վրա այն լրամշակվել է:
	-

	48. 
	ՀՀ ֆինանսների նախարարություն
14.11.2017թ.
№ 28/20729-17 և
27.11.2017 թ.
№  02/23.15/25820-17 ՀՀ կառավարությունից ստացված հանձնարարական
	Ուսումնասիրելով  ՀՀ էներգետիկ ենթակառուցվածքների և բնական պաշարների նախարարության 31.10.2017թ. թիվ 03/22.3/6251-17 գրությամբ (այսուհետ՝ Գրություն)  ներկայացված ««Հայաստանում արդյունաբերական մասշտաբի Մասրիկ–1 արևային ֆոտովոլտային ծրագրի» շրջանակում անցկացված նախաորակավորման ընթացակարգի արդյունքներին հավանություն տալու ու նախաորակավորված մասնակիցների ցանկը հաստատելու և գնման ընթացակարգի մասնակցության հայտերի ներկայացման հրավերին հավանություն տալու մասին» ՀՀ կառավարության արձանագրային որոշման նախագիծը (այսուհետ` Նախագիծ), հայտնում ենք հետևյալը.
	
	

	28. 
	
	1. Նախագծի նախաբանում հղում է կատարվում «Գնումների մասին» ՀՀ օրենքի (այսուհետ` Օրենք) 57-րդ հոդվածի 4-րդ մասին, որի համաձայն` «Սույն օրենքի և «Գնումների մասին» Հայաստանի Հանրապետության 2010 թվականի դեկտեմբերի 22-ի ՀՕ-206-Ն օրենքի պահանջները չեն տարածվում մինչև սույն օրենքն ուժի մեջ մտնելը պետություն-մասնավոր գործընկերության շրջանակներում պետության կնքած այն փոխըմբռնման հուշագրերով և նախնական պայմանագրերով նախատեսված գործարքների վրա, որոնց վերաբերյալ վերջնական պայմանագրերը պետք է կնքվեն սույն օրենքն ուժի մեջ մտնելուց երկու տարվա ընթացքում:» Վերոգրյալի կապակցությամբ առարկություններ չունենք պայմանով, որ «Հայաստանում արդյունաբերական մասշտաբի Մասրիկ–1 արևային ֆոտովոլտային ծրագիրը» իրականացվում է պետություն-մասնավոր գործընկերության շրջանակներում:
	«Հայաստանում արդյունաբերական մասշտաբի Մասրիկ–1 արևային ֆոտովոլտային ծրագիրը» իրականացվելու է պետություն-մասնավոր գործընկերության շրջանակներում և պետություն-մասնավոր գործընկերության հարաբերությունները նախատեսվում է կարգավորել «Կառավարության աջակցության համաձայնագրով», որի նախագիծը ներառված է ՀՀ կառավարության ներկայացված որոշման նախագծի Հավելված 2-ում՝ Հավելված 5-ի տեսքով:
	Նախագծի նախաբանում կատարվել է համապատասխան փոփոխություն։

	29. 
	
	2. Առաջարկում ենք Նախագիծը համապատասխանեցնել Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 252-րդ կետի պահանջներին: Մասնավորապես` Նախագծի նախաբանում անհրաժեշտ է նշել, թե ՀՀ  օրենսդրության որ նորմատիվ իրավական ակտի համաձայն կամ ի կատարումն է այն ընդունվում:
	Ընդունվել է:
	Նախագծի նախաբանում հղում է կատարվել ՀՀ կառավարության 2014 թվականի հուլիսի 31-ի «Հայաստանի Հանրապետության էներգետիկ անվտանգության ապահովման հայեցակարգի դրույթների իրականացումն ապահովող 2014-2020 թվականների միջոցառումների ծրագիր-ժամանակացույցը հաստատելու մասին» N 836-Ն որոշմանը:

	30. 
	
	3. Նախագծի 6-րդ կետից առաջարկում ենք հանել «իր որոշումներով» բառերը:
	Ընդունվել է ի գիտություն:
	Նախագծի փոփոխված տարբերակում համապատասխան կետը հանվել է:

	31. 
	
	4. «Իրավական ակտերի մասին» ՀՀ օրենքի 39-րդ հոդվածի 4-րդ մասի համաձայն` իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը և տեսակը: Հիմք ընդունելով վերոգրյալը` առաջարկում ենք համապատասխանաբար խմբագրել Նախագծի 7-րդ կետի 3-րդ ենթակետը:
	Ընդունվել է ի գիտություն:
	Նախագծի փոփոխված տարբերակում համապատասխան կետը հանվել է:

	49. 
	ՀՀ ԿԱ պետական եկամուտների կոմիտե
16.11.2017թ.,
№ 01/11-1/47646-17 գրություն
	«Հայաստանում արդյունաբերական մասշտաբի Մասրիկ–1 արևային ֆոտովոլտային ծրագրի» շրջանակում անցկացված նախաորակավորման ընթացակարգի արդյունքներին հավանություն տալու ու նախաորակավորված մասնակիցների ցանկը հաստատելու և գնման ընթացակարգի մասնակցության հայտերի ներկայացման հրավերին հավանություն տալու մասին» ՀՀ կառավարության որոշման, «Ապագա կառուցապատող (Ներդրող) ընկերության կողմից էլեկտրական էներգիայի (հզորության) արտադրության լիցենզավորված գործունեություն իրականացնելու լիցենզիայի պայմանների» և «Բաշխման ցանցին արտադրող (վերակառուցվող) կայանի միացման, կարգաբերման-գործարկման աշխատանքների ընթացքում էլեկտրական էներգիայի առաքման և էլեկտրական էներգիայի առուվաճառքի՝ օրենքով գնման երաշխիք ունեցող 30 ՄՎտ և ավելի տեղակայված հզորություն ունեցող արտադրող-բաշխող պայմանագրի օրինակելի ձևի» նախագծերի վերաբերյալ հայտնում ենք, որ 
	
	

	
	
	դիտողություններ և առաջարկություններ չունենք:
	Ընդունվել է ի գիտություն:
	-

	
	
	Միաժամանակ, «Ապագա կառուցապատող (Ներդրող) ընկերության կողմից էլեկտրական էներգիայի (հզորության) արտադրության լիցենզավորված գործունեություն իրականացնելու լիցենզիայի պայմանների» նախագծում առաջարկում ենք նախատեսել դրույթ՝ լիցենզիա ստանալու, լիցենզիայի գործողության ժամկետը երկարաձգելու կամ լիցենզիայի կորստի դեպքում, լիցենզիայի կրկնօրինակն ստանալու համար «Պետական տուրքի մասին» ՀՀ օրենքով սահմանված կարգով և չափով պետական տուրք վճարելու, ինչպես նաև լիցենզիայի գործողության ժամկետում նույն օրենքով սահմանված կարգով և չափով տարեկան պետական տուրք վճարելու պարտավորության մասին:
	Համապատասխան կարգավորումները նախատեսված են ՀՀ հանրային ծառայությունները կարգավորող հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» N 374-Ն որոշմամբ հաստատված հավելվածի 8.1 կետով:
	Փոփոխություն չի կատարվել:

	50. 
	«Հաշվարկային կենտրոն» ՓԲԸ 
10.11.2017թ.,
№ 01/35-17
	«Բաշխման ցանցին արտադրող (վերակառուցվող) կայանի միացման, կարգաբերման-գործարկման աշխատանքների ընթացքում էլեկտրական էներգիայի առաքման և էլեկտրական էներգիայի առուվաճառքի՝ օրենքով գնման երաշխիք ունեցող 30 ՄՎտ և ավելի տեղակայված հզորություն ունեցող արտադրող - բաշխող պայմանագրի օրինակելի նախագծին», վերջինիս շուրջ ս.թ. նոյեմբերի 9-ին ՀԾԿՀ-ում  կայացել է քննարկում, որտեղ ներկայացվել են մեր առաջարկությունները և հավանության արժանացել:
Այն է՝ նախագծի
	
	

	
	
	1) 3-րդ գլուխը վերախմբագրել այնպես, որ նախագծման փուլում հաշվառման համալիրների (առևտրային և վերահսկիչ) հարաչափերն ու տեղակայման վայրը համաձայնեցվեն Շուկայի օպերատորի հետ՝ համաձայն Ցանցային կանոնների պահանջի
	Ընդունվել է:
	Նախագծում համապատասխան փոփոխությունները Կատարվել են համապատասխան փոփոխություններ:

	
	
	2) 3-րդ և 4-րդ կետերը տեղերով փոխել
	Չի ընդունվել:
	Փոփոխություն չի կատարվել:

	
	
	3) 3-րդ կետը շարադրել հետևյալ բովանդակությամբ՝ «3. Կայանի՝ բաշխման ցանցին միացումն իրականացվում է Տեխնիկական պայմանների հիման վրա կատարված նախագծի (միացման սխեմայի) համաձայն»
	Ընդունվել է:
	Նախագծում համապատասխան փոփոխությունները Կատարվել են համապատասխան փոփոխություններ:

	
	
	4) 6-րդ կետում «սեփականությունն են» բառերից հետո շարադրել «իսկ տեղակայված Հաշվառման համալիրները, ինչպես նաև ԷՀԱՀ-ին միացման համար», այնուհետև ինչպես տեքստում:
	Ընդունվել է:
	Նախագծում համապատասխան փոփոխությունները Կատարվել են համապատասխան փոփոխություններ:

	
	
	5) 26-րդ կետի 2) ենթակետը շարադրել հիմք ընդունելով 3-րդ կետի խմբագրությունը:
	Ընդունվել է:
	Նախագծում համապատասխան փոփոխությունները Կատարվել են համապատասխան փոփոխություններ:

	51. 
	«Էլեկտրաէներգետիկական համակարգի օպերատոր» ՓԲԸ
06.11.2017թ.
№ 02-ԳԲ-12/582 գրություն
	Առաջարկություններ և առարկություններ չկան:
	Ընդունվել է ի գիտություն:
	-

«ԿԱՌԱՎԱՐՈՒԹՅԱՆ ԱՋԱԿՑՈՒԹՅԱՆ ՀԱՄԱՁԱՅՆԱԳՐԻ »ՆԱԽԱԳԾՈՒՄ ԿԱՏԱՐՎԱԾ ԱՅԼ ՀԻՄՆԱԿԱՆ ՓՈՓՈԽՈՒԹՅՈՒՆՆԵՐ
	2017 թ. դեկտեմբերի 5 – 8 ժամանակահատվածում կազմակերպվել են մի շարք հանդիպում-քննարկումներ ՀՀ էներգետիկ ենթակառուցվածքների և բնական պաշարների նախարարության, Հայաստանի վերականգնվող էներգետիկայի և էներգախնայողության հիմնադրամի, Երևանում գտնվող Համաշխարհային բանկի առաքելության և գործարքի խորհրդատուի ներկայացուցիչների մասնակցությամբ։
	Քննարկումների ընթացքում Համաշխարհային բանկի առաքելության ներկայացուցիչները, մասնավորապես առաջարկել են որոշակի փոփոխություններ կատարել «Կառավարության աջակցության համաձայնագրի» նախագծում։ Այդ առաջարկությունները հիմնվում են այլ երկրներում Համաշխարհային բանկի մասնակցությամբ նմանատիպ ծրագրերի իրականացման փորձի վրա և միտված են ներդրողների համար որոշակիության ավելացման և կողմերի միջև ռիսկերի հավասարակշռման արդյունքում մեծացնել նախաորակավորված մասնակիցների շրջանում ծրագրի նկատմամբ գրավչությունն ու մեծացնել մրցույթի արդյունքում մրցակցային հայտերի ներկայացման հավանակությունը։
	Ստորև բերվող աղյուսակը ամփոփում է այն հիմնական փոփոխությունները, որոնք կատարվել են վերը հիշատակված քննարկումների արդյունքում և ներառված են «Կառավարության աջակցության համաձայնագրի» (ԿԱՀ) նախագծի ներկայացված տարբերակում՝

	հ/հ
	Հղումը ԿԱՀ-ի հոդվածին/բաժնին
	Առաջարկվող փոփոխությունը

	1. 
	Հոդված 16.2. Կառավարության Կետանցի Դեպք
	Կառավարության Կետանցի Դեպքերի շարքում ավելացվել է նոր դեպք և հոդվածը լրացվել է հետևյալ բովանդակությամբ նոր ենթակետով՝
«(d) Օրենքի Փոփոխություն, որը վերացված կամ փոփոխված չէ 180 (մեկ հարյուր ութսուն) Օրվա ընթացքում, կամ այլապես հնարավոր չէ վերացնել 15 Հոդվածին համապատասխան, որը անհնարին է դարձնում Կայանի կառուցումը կամ շահագործումը Կառուցապատողի կողմից.»։

	2. 
	Հոդված 16.2. Կառավարության Կետանցի Դեպք
	Կառավարության Կետանցի Դեպքերի շարքում ավելացվել է նոր դեպք և հոդվածը լրացվել է հետևյալ բովանդակությամբ նոր ենթակետով՝
 «(e) Կառավարության կողմից սույն Պայմանագրի որևէ այլ էական խախտում, եթե այդ խախտումը չի վերացվել նման խախտման վերաբերյալ ծանուցումը ստանալուց հետո 180 (մեկ հարյուր ութսուն) Օրվա ընթացքում:»

	3. 
	Հոդված 17.6. Դադարեցում տևական Անհաղթահարելի Ուժի պատճառով
	Նախագծի համապատասխան հոդվածը լրամշակվել է ստորև բերվող խմբագրությամբ՝ նախատեսելով տևական անհաղթահարելի ուժի որոշ դեպքերի պարագայում համաձայնագրի դադարեցման դեպքում Կառավարության կողմից Կայանը գնելու պարտավորություն՝
«Հոդված 17.6. Դադարեցում տևական Անհաղթահարելի Ուժի պատճառով
Եթե Անհաղթահարելի Ուժի Դեպքը տեղի ունենա և շարունակվի 2 տարուց ավելի, Կառավարությունը կամ Կառուցապատողն իրավունք կունենան դադարերեցնել Պայմանագիրը, ինչի պարագայում ոչ մի փոխհատուցում կամ գնման գին չի վճարվի: Այնուամենայնիվ, եթե Կառավարությունը կամ Կառուցապատողը դադարեցնի Պայմանագիրը որպես հետևանք 14.1 (c) հոդվածի (iii), և/կամ (v), և/կամ (vi) կետերում նշված դեպքերի, Կառավարությունը պարտավոր կլինի գնել Կայանը Անհաղթահարելի Ուժի Դեպքի Գնման Գնով: Նման դեպքում, Կառուցապատողը պարտավորված է լինելու Ծրագրի Տարածքի սեփականության իրավունքը և դրա տիրապետումը փոխանցել Սեփականատիրոջը կամ Կառավարությանը, ինչպես որ կորոշվի Կառավարության կողմից` առանց դրա դիմաց վճարի։»։

	4. 
	Սահմանումներ
	Ներմուծվել է հետևալ հասկացության սահմանումը՝
««Փոխանցման Ծախսեր» նշանակում է գումար, որը հավասար է Կառուցապատողի բոլոր խելամիտ ծախսերին և ծախսումներին, որոնք նա կրել է Կառավարության կողմից Կայանի գնման արդյունքում, ներառյալ՝ Պայմանագրի լուծմանն առնչվող Կայանի հետ կապված ցանկացած վճարները, որոնք խելամիտ են և սովորաբար կիրառելի են մասնավոր էներգետիկ ծրագրերի պարագայում, ինչպիսին հանդիսանում է Ծրագիրը կամ հատուկ հաստատված են եղել Կառավարության կողմից, բոլոր Հարկերը, ցանկացած խելամիտ վաղակետ դադարեցման ծախսեր և վճարներ, ցանկացած գրանցման վճարներ և Պայմանագրի լուծմանն առնչվող այլ խելամիտ ու անհրաժեշտ ծախսերը, որոնք ենթակա են Կառուցապատողի կողմից վճարման Կայանը Կառավարության կողմից գնման դեպքում, բացառությամբ՝ Ավագ Պարտքին վերաբերող ծախսերն ու վճարները։»։

	5. 
	Հավելված 3․ Հատուցում լուծման դեպքում
	Հավելված 3-ը լրամշակվել և նախագծում ներառվել է հետևյալ նոր խմբագրությամբ՝

	6. 
	
	«Հավելված 3․ Հատուցում լուծման դեպքում
Կառավարության Կետանցի Դեպքի Գնման Գինը
Կառավարության Կետանցի Դեպքով պայմանավորված Պայմանագրի դադարեցման պարագայում, Կառավարությունը պարտավորություն կունենա գնելու Կայանը՝ ստորև բերվող հետևյալ մեծություններից փոքրին հավասար գնով՝ 

	7. 
	
	a) միանվագ գումար, որը համարժեք է՝ 
· [915,000 ] ԱՄՆ դոլար՝ մեգավատտի հաշվով * [Պայմանագրային Հզորություն] * [ 1 - (0.05 * Կառուցապատողի կողմից Կայանի շահագործման տարիների թիվը)], ԳՈՒՄԱՐԱԾ
· ԱԱՀ -ն (եթե կիրառելի է),

	8. 
	
	Ծանոթագրություն՝ Մինչև Կոմերցիոն Շահագործման Օրը սույն Պայմանագրի դադարեցման դեպքում, Կառուցապատողի կողմից Կայանի շահագործման տարիների թիվը պետք է ընդունվի հավասար զրոյի։

	9. 
	
	b) Միանվագ գումար, որը համարժեք է՝ 
· Լուծման ամսաթվի դրությամբ Ավագ Պարտքի մայր գումարին, ԳՈՒՄԱՐԱԾ
· Ներդրված Կապիտալ*1.12,
ԳՈՒՄԱՐԱԾ
· Փոխանցման Ծախսերը,
ՀԱՆԱԾ
· Ապահովագրական հատուցումը՝
պայմանով, որ Կայանը համապատասխանում է ՆՏՊ-ով սահմանված պահանջներին և որ Կայանը ապահովում է առնվազն 13% (տասներեք տոկոս) ՀՕԳ, որը հաշվարկվում է տարեկան կտրվածքով՝ Կոմերցիոն Շահագործման Ամսաթվից հետո յուրաքանչյուր ամողղջական տարվա համար:

	10. 
	
	Նշված գումարը պետք է վճարվի Կառավարության կողմից 12 (տասներկու) ամսվա ընթացքում այն պահից, երբ առաջացել են հանգամանքները, որոնք Կառուցապատողի համար հիմք են ծառայում օգտվելու իր իրավունքից՝ պահանջել Կառավարությունից գնել Կայանն այս գնով:

	11. 
	
	Կառուցապատողի կետանցի դեպքում Գնման Գինը

	12. 
	
	Եթե ԷԳՊ-ն կամ Պայմանագիրը լուծվել է Կառուցապատողի կետանցի դեպքի հետևանքով, Կառավարությունը իրավունք ունի, բայց պարտավոր չէ, գնել Կայանը: Եթե Կառավարությունն օգտվում է Կայանը գնելու իրավունքից, ապա պետք է Կառուցապատողին վճարի միանվագ գումար, որը հավասար է՝ 

	13. 
	
	· Լուծման ամսաթվի դրությամբ Ավագ Պարտքի մայր գումարին, ԳՈՒՄԱՐԱԾ

	14. 
	
	· Ներդրված Կապիտալը, ՀԱՆԱԾ

	15. 
	
	· [2,500,000] ԱՄՆ դոլարին հավասար գումար: 

	16. 
	
	Անհաղթահարելի Ուժի Դեպքի Գնման Գինը

	17. 
	
	Եթե Պայմանագիրը լուծվել է Տևական Անհաղթահարելի Ուժի հետևանքով՝ Պայմանագրի 17.6 հոդվածին համապատասխան որպես Պայմանագրի 14.1(c) հոդվածի (iii), և/կամ (v), և/կամ (vi) կետերում նշված դեպքերի հետևանք, Կառավարությունը պարտավորություն կունենա գնելու Կայանը, հետևյալ կարգով հաշվարկված գնով՝

	18. 
	
	· Լուծման ամսաթվի դրությամբ Ավագ Պարտքի մայր գումարին, 
ԳՈՒՄԱՐԱԾ

	19. 
	
	· Ներդրված Կապիտալը;
· ՀԱՆԱԾ
· Ապահովագրական հատուցումը:»։

